
除痰之劑 

金沸草散《活人書方》治咳嗽多痰。 

原文 

金沸草散前胡辛，半夏荊甘赤茯因，煎加薑棗除痰嗽，

肺感風寒頭目顰。 

 

註釋 

      旋覆花、前胡、細辛各一錢，半夏五分、荊芥一錢半、甘草(炙)三分、赤

茯苓六分。○風熱上壅，故生痰作嗽。荊芥發汗散風，前胡、旋覆消痰降氣，半

夏燥痰散逆，甘草發散緩中，細辛溫經，茯苓利溼（用赤者，入血分而瀉丙丁也。）。

○小腸為丙火，心為丁火。局方:金沸草散。不用細辛茯，加入麻黃赤芍均。治

同。 


